
 

 

 

 

 



Алтын күз! ертеңгілік. 

Мақсаты: Балаларды күз әлемімен таныстыруды жалғастыру. 

Күз мезгіліндегі ӛнім кӛкӛністерден кӛрініс сахналандыру. 

Балалардың ойын, ән, билер арқылы күзгі мерекелік кӛңіл-күйлерін кӛтеру. 

Табиғатты сүйіп, қорғауға, аялауға тәрбиелеу. 

Дауыс: Міне, ӛлкемізге алуан түсті жапырақтарымен толқып, билеп күз де жетті. Күздің 

келуін бәріміз де асыға күттік. Ал, күз бізге мол ӛнімдерін сыйға тартуда. 

(Әуен ойналады. Жапырақтар биін билеп балалар келеді. Би аяқталған соң ӛз 

орындықтарының қасына барып тұрады.) 

Би: Жапырақтар 
Жүргізуші: Армысыздар құрметті қонақтар! Біздің шағын орталықта «Келді міне Алтын 

күз» мерекесін бізбен бірге ӛткізуге қош келіпсіздер! 

Бүгін мейрам, бүгін той 

Қуаныш күн, біліп қой 

Күзгі бақта сыңғырлап 

Алақанды ұрып қой. 

Қонақтардың кӛңіл-күйін кӛтеру үшін қолдарымызды бұлғап амандасайық! 

(Балалар қолдарын бұлғайды) 

Жарайсыңдар балалар! Қонақтар мен балалардың жүзінен қуаныш пен шаттықтың ізін 

байқайық! 

Берекесін сыйлауға 

Ӛлкемізге күз келді 

Жемістерін жинауға 

Шақырады біздерді 

Қуандырып біздерді 

Кел жемісті алтын күз 

Ӛлкемізге күз келді 

Кемелденсін халқымыз. 

Кӛптен күткен күз келді 

Жеміс жидек піседі 

Жапырақтар сарғайып 

Ағаштардан түседі 

Кӛбейді құт береке 

Астық толы қамбамыз 

Құтты болсын мереке, 

Алтын күзді тойлаймыз. 

Ән: Алтын күз 
Балалар қазір бізде күз мерекесі, күз мезгілінің неше айы бар екен? 

Күз айларын кім атап шығады? 

Күз айларын ортаға шақырайық . (Қыркүйек, қазан, қараша) 

Сыңғырлайды қоңыраулар 

Қыркүйек айында 

Сағынышпен біз барамыз 

Ӛнер білім тойына 

 
 


